НИЙГМИЙН СҮЛЖЭЭНД ХҮҮХДИЙН ОРОЛЦООГ ЗОХИЦУУЛАХ
ТУХАЙ ХУУЛИЙН ТӨСЛИЙН ТОВЧ ТАНИЛЦУУЛГА
 
16 насанд хүрээгүй хүүхдийн мэдээллийн аюулгүй байдлыг хангах, хүүхдийг нийгмийн сүлжээнээс шалтгаалсан эрүүл мэнд, оюун санаа, хүмүүжил, төлөвшилд үзүүлэх сөрөг нөлөөллийг сэргийлэх, гэмт хэрэг, зөрчил, халдлагад өртөхөөс хамгаалах зорилгоор тэдгээрийг “насны хязгаартай нийгмийн сүлжээ”-нд бүртгэхийг хязгаарлахад энэхүү хуулийн төслийн зорилго оршино. 
Хуулийн төслийг боловсруулахдаа Олон Улсын туршлага, технологийн шийдэл, боломжийг харгалзан, өөрийн орны онцлогт нийцүүлэн, Хууль тогтоомжийн тухай хууль, бусад холбогдох дүрэм, журмын хүрээнд боловсрууллаа.   
 Нийгмийн сүлжээнд 16 насанд хүрээгүй хүүхдийг бүртгэхийг хязгаарлах нь Монгол улсад анхны тохиолдол учир Нийгмийн сүлжээнд хүүхдийн оролцоог зохицуулах тухай хуулийн төсөл анхдагч хуулийн төсөл байх бөгөөд нийт 5 бүлгээс бүрдсэн.
Хуулийн төслийн:
- Нэгдүгээр бүлэгт хуулийн зорилт, үйлчлэх хүрээ, мөн нэр томьёоны тодорхойлолтыг томьёолж
- Хоёрдугаар бүлэгт насны хязгаарлалтай нийгмийн сүлжээ, нийгмийн сүлжээ эрхлэгчийн чиг үүргийг тодорхойлж нийгмийн сүлжээний үйлчилгээ үзүүлэгч хэрэглэгчийг таньж мэдэх, түүний дагуу насны хязгаартай хэрэглэгчийг өөрийн үйлчилгээ үзүүлж буй нийгмийн сүлжээнд нэвтрүүлэхгүй байх, мөн хүүхдийн эмзэг мэдээлэл болон хүүхэдтэй холбоотой мэдээ, мэдээллийг цуглуулахгүй байх, гуравдагч этгээдэд дамжуулахгүй байх үүргийг тус тус хүлээлгэсэн.
- Гуравдугаар бүлэгт төрийн байгууллага, албан тушаалтны чиг үүргийг тодорхойлж өгсөн. Тухайлбал Цахим хөгжил, харилцаа холбооны асуудал эрхэлсэн төрийн захиргааны төв байгууллага нь төрөөс баримтлах бодлого, хууль тогтоомжийн хэрэгжилтийг хангах, нийгмийн сүлжээний үйлчилгээ эрхлэгчийг үүргээ биелүүлэхэд хамтран ажиллах бөгөөд нийгмийн сүлжээний үйлчилгээ эрхлэгчийн жагсаалтыг батлахаар зохицуулсан. Харилцаа холбооны зохицуулах хороо нь хууль тогтоомжийг олон нийтэд таниулах, хэрэгжилтэд хяналт тавих, ингэхдээ нийгмийн сүлжээний үйлчилгээ үзүүлэгч нь хуульд заасан үүргээ биелүүлж буйг хянах, хуульд заасан гомдол, хүсэлтийг өөрийн эрх хэмжээний хүрээнд шийдвэрлэх, нийгмийн сүлжээ дэх хүүхдийн эрхийн зөрчлийн судалгааг гаргаж түүний дагуу эрх зүйн орчныг боловсронгуй болгох талаар арга хэмжээ авах талаар тусгасан.
- Дөрөвдүгээр бүлэгт энэхүү хуулийг зөрчсөн үйлдэлтэй холбоотой гомдол мэдээлэл гаргах, түүнийг хянан шийдвэрлэх арга замыг тодорхойлж өгсөн. Гомдол мэдээллийг нийгмийн сүлжээ эрхлэгч мөн харилцаа холбооны зохицуулах хороо хүлээн авч шийдвэрлэх бөгөөд эрүүгийн хууль болон бусад хуульд үндэслэн холбогдох байгууллагад шилжүүлэх эсвэл өөрийн эрх мэдлийн хүрээнд шийдвэрлэх сонголттойгоор тусгасан
-Тавдугаар бүлэгт, хууль зөрчигчид хүлээлгэх хариуцлагатай холбоотой зохицуулалтыг тусгаж өгсөн. 







